	ԱՄՓՈՓԱԹԵՐԹ
««Ն.Բ.ՀԱԿՈԲՅԱՆԻ ԱՆՎԱՆ ԸՆԴՀԱՆՈՒՐ ՀԻԳԻԵՆԱՅԻ ԵՎ ՄԱՍՆԱԳԻՏԱԿԱՆ ՀԻՎԱՆԴՈՒԹՅՈՒՆՆԵՐԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԱԿԱԴԵՄԻԿՈՍ Ս. ԱՎԴԱԼԲԵԿՅԱՆԻ ԱՆՎԱՆ ԱՌՈՂՋԱՊԱՀՈՒԹՅԱՆ ԱԶԳԱՅԻՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՆԵԼՈՒ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն

	
	1
	2
	3

	
	ՀՀ ԿԱ պետական գույքի կառավարման վարչության պետի 10.07.2017թ. թիվ 01/13.23/4197-17  գրություն
	 1. Նախագծի 1-ին կետն անհրաժեշտ է շարադրել հետևյալ խմբագրությամբ՝

  «1. «Ն.Բ.Հակոբյանի անվան ընդհանուր հիգիենայի և մասնագիտական հիվանդությունների գիտահետազոտական ինստիտուտ» փակ բաժնետիրական ընկերությունը (գտնվելու վայրը՝ ՀՀ, ք. Երևան, Աճառյան 2, գրանցման համարը՝ 222.120121236) վերակազմակերպել՝ միացնելով «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերությանը (գտնվելու վայրը՝ ՀՀ, ք. Երևան, Կոմիտասի պողոտա 49/4, գրանցման համարը՝ 264.140.01712):», 
	Ընդունվել է: Նախագծում կատարվել է համապատասխան լրացում:

	1. 
	
	2.   համաձայն Հայաստանի Հանրապետությա քաղաքացիական օրենսգրքի  63-րդ հոդվածի 4-րդ կետի և «Բաժնետիրական ընկերությունների մասին» ՀՀ օրենքի 18-րդ հոդվածի 3-րդ կետի երկրորդ պարբերության՝ իրավաբանական անձն (Ընկերությունը) այլ իրավաբանական անձի (Ընկերության) հետ միացման ձևով վերակազմակերպվելիս նրանք համարվում են վերակազմակերպված` միացած իրավաբանական անձի (Ընկերության) գործունեությունը դադարելու վերաբերյալ պետական գրանցման պահից, ուստի առաջարկում եմ Նախագծում նախատեսել դրույթ՝ «Ն.Բ.Հակոբյանի անվան ընդհանուր հիգիենայի և մասնագիտական հիվանդությունների գիտահետազոտական ինստիտուտ» փակ բաժնետիրական ընկերության գործունեությունը դադարելու վերաբերյալ:
	Ընդունվել է: Նախագծում կատարվել է համապատասխան լրացում:

	2. 
	
	 3. «Ն.Բ.Հակոբյանի անվան ընդհանուր հիգիենայի և մասնագիտական հիվանդությունների գիտահետազոտական ինստիտուտ» փակ բաժնետիրական ընկերությանն անհատույց օգտագործման իրավունքով տրամադրված ՀՀ, ք. Երևան, Աճառյան 2 հասցեի շենք շինությունները ՀՀ կառավարության 2006 թվականի հունվարի 26-ի N 346-Ն որոշման համաձայն հանձնվել են Վարչությանը: Հաշվի առնելով, որ ընկերությունը միանում է այլ ընկերությանը, առաջարկում եմ Նախագծով նախատեսել դրույթ՝ տվյալ գույքի հետագա օգտագործման կամ օգտագործման իրավունքի դադարեցնելու մասին:
	Ընդունվել է: Նախագծում կատարվել է համապատասխան լրացում:

	
	ՀՀ ֆինանսների նախարարի 11.07.2017թ. թիվ  01/9-2/12510-17 գրություն
	1. Հիմք ընդունելով ՀՀ քաղաքացիական օրենսգրքի 63-րդ հոդվածը` առաջարկում ենք Նախագծի վերնագրում «միացնելու ձևով» բառերը փոխարինել «միացման ձևով» բառերով: 

Միաժամանակ ղեկավարվելով նույն հոդվածով` առաջարկում ենք Նախագծի առաջին կետում «`այն միացնելով» բառերը փոխարինել «միացման ձևով վերակազմակերպել` միացնելով» բառերով, իսկ «Վերակազմակերպել» բառը հանել:
	Ընդունվել է: Նախագծում կատարվել է համապատասխան փոփոխություն:

	3. 
	
	2. Առաջարկում ենք Նախագծում նախատեսել դրույթ, որով կսահմանվի, որ «Ն.Բ. Հակոբյանի անվան ընդհանուր հիգիենայի և մասնագիտական հիվանդությունների գիտահետազոտական ինստիտուտ» փակ բաժնետիրական ընկերությունը «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերությանը միանալու դեպքում միացած իրավաբանական անձի իրավունքները և պարտականություններն անցնելու են «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերությանը` փոխանցման ակտին համապատասխան (հիմք` ՀՀ քաղաքացիական օրենսգրքի 64-րդ հոդվածի 2-րդ մաս):
	Ընդունվել է: Նախագծում կատարվել է համապատասխան լրացում:

	4. 
	
	3. Նախագիծն անհրաժեշտ է համապատասխանեցնել «Իրավական ակտերի մասին» ՀՀ օրենքի 44-րդ հոդվածի 2-րդ մասի պահանջներին
	Ընդունվել է ի գիտություն:

	5. 33. .
	ՀՀ պետական եկամուտների կոմիտեի նախագահի 13.07.2017թ. թիվ 01/11-1/24447-17
գրություն
	  Դիտողություններ և առաջարկություններ չկան:  

   Միաժամանակ հայտնում ենք, որ ըստ ՀՀ ԿԱ ՊԵԿ տեղեկատվական բազայի տվյալների՝ նշված նախագծով վերակազմակերպվող ընկերությունը հարկային պարտավորություններ չունի։
	Ընդունվել է ի գիտություն:

	6. 
	ՀՀ արդարադատության նախարարի թիվ 01/14/15925-17 առ 11.09.2017թ. գրություն
	«Ն.Բ.Հակոբյանի անվան ընդհանուր հիգիենայի և մասնագիտական հիվանդությունների գիտահետազոտական ինստիտուտ» փակ բաժնետիրական ընկերությունը «Ակադեմիկոս Ս. Ավդալբեկյանի անվան առողջապահության ազգային ինստիտուտ» փակ բաժնետիրական ընկերությանը միացման ձևով վերակազմակերպելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:
	Ընդունվել է ի գիտություն:

	7. 
	ՀՀ ԿԱ պետական գույքի կառավարման վարչության պետի 27.09.2017թ. թիվ  01/13.23/5981-17 գրություն
	Համաձայն ՀՀ կառավարության 2006 թվականի հունվարի 26-ի N 346-Ն որոշման «Ն.Բ.Հակոբյանի անվան ընդհանուր հիգիենայի և մասնագիտական հիվանդությունների գիտահետազոտական ինստիտուտ» փակ բաժնետիրական ընկերությանն անհատույց օգտագործման իրավունքով տրամադրված ՀՀ, ք. Երևան, Աճառյան 2 հասցեի շենք շինությունները հանձնվել են ՀՀ կառավարությանն առընթեր պետական գույքի կառավարման վարչությանը, ուստի անհրաժեշտ է նախագծից հանել 3-րդ կետը:
	Ընդունվել է: Նախագծից հանվել է 3-րդ կետը:


              ՀՀ ԱՌՈՂՋԱՊԱՀՈՒԹՅԱՆ

